
Tungkol sa
maagang 
karunungang 
bumasa'tsumulat 

Impormasyon para sa Mga Magulang at 
Mga Tagapag-alaga

Kapag pinag-uusapan natin ang tungkol sa maagang 
karunungang bumasa't sumulat, pinag-uusapan natin 
ang tungkol sa kung ano ang natutunan ng mga bata 
tungkol sa pagbabasa at pagsusulat bago sila ganap na 
makapagbasa at magsulat. Bago magsimulang mag-
aral, ang iyong anak ay magsisimulang bumuo ng 
kanilang mga unang kasanayan sa karunungang 
bumasa't sumulat na mahalaga para sa kanilang 
tagumpay sa paaralan at higit pa. Sa mga maagang 
baitang (Kindergarten hanggang Baitang 3), ang iyong 
anak ay patuloy magpapaunlad ng mga kasanayang ito 
at magiging mga mambabasa at manunulat. Maaari 
mong suportahan ang pag-unlad na ito sa bahay at 
tumulong na palakasin ang kanilang pagkatuto sa 
paaralan. 

Ang maikling gabay na ito ay magbibigay sa iyo ng:
• Mga kapaki-pakinabang na tip upang bumuo ng mga 

kasanayan sa maagang karunungang bumasa't 
sumulat ng iyong anak sa bahay;

• Isang paliwanag kung paano susuportahan ng mga 
guro ang maagang karunungang bumasa't sumulat 
ng iyong anak sa paaralan; at

• Mga hakbang na maaari mong gawin kung sa tingin 
mo ay nangangailangan ng karagdagang suporta ang 
iyong anak.

Mga ideya para subukan
sa bahay:

• Kausapin ang iyong anak – mula pa sa 
kapanganakan, magkaroon ng pag-uusap at 
tanungin sila ng mga tanong.

• Magbasa sa iyong anak - ang mga kuwento sa 
oras ng pagtulog ay may halaga!

• Magkaroon ng mga aklat at mga audiobook sa 
iyong tahanan – ang pampublikong aklatan ay 
isang mahusay na mapagkukunan para sa mga 
libreng aklat at mga audiobook.

• Tanungin ang iyong anak ng mga tanong 
tungkol sa mga librong binabasa o 
pinakikinggan niya – ito ay nagpapatibay sa 
kanilang pang-uunawa.

• Hikayatin ang iyong anak na magkuwento sa 
iyo – ang pasalitang wika ay ang simula ng 
pagtututo na bumasa at sumulat.

• Maglaro nang sama-sama – ang laro ay kung 
paano tuklasin ng mga bata ang mga bagong 
ideya at matututo. Maghanap ng mga ideya at 
mga aktibidad sa Maglaro Tayo: Mga Aktibidad 
para sa Mga Pamilya, Maglaro Ngayon, at 
Pagpasok ko sa Kindergarten na mga gabay.

• Magkaroon sa bahay ng mga laruan at mga 
laro ng titik at numero – ang mga puzzle, mga 
magnet, at mga board game ay mga 
nakakatuwang paraan upang ilantad ang mga 
bata sa mga titik, mga salita, at mga numero.

• Makipaglaro ng mga rimang tula - ang mga 
rimang tulang libro at mga laro ay nakakatulong sa 
mga bata na matuto ng mga tunog ng wika.

• Kumanta ng sabay-sabay – ang mga kanta ay 
isang masayang paraan upang matuto ng wika.

• Hayaang gumuhit, gumawa, o maglaro ng 
playdough ang iyong anak - bago makabuo ng 
mga titik ang iyong anak, kailangang maging 
malakas ang kanyang mga kamay at 
makakatulong ang mga aktibidad na ito!

• Ituro ang mga salita sa kanilang kapaligiran –
sa mga karatula, mga pakete, damit, o mga laruan.

• Lagyan ng tatak ang mga bagay sa bahay – mas 
maraming salita ang nakikita ng mga bata, 
nagiging mas malakas ang kanilang bokabularyo.

• Magbahagi ng mga bagong salita – ito ay hindi 
lamang malaki--ito rin ay napakalaki, higante, o 
matipuno!

• Dumalo sa isang klase – Maghanap ng isang 
StrongStart na malapit sa iyo o tingnan ang iyong 
lokal na sentrong komunidad o pampublikong 
aklatan para sa mga libreng aktibidad sa maagang 
pag-aaral. 

https://www2.gov.bc.ca/gov/content/education-training/early-learning/support/play#letsplay
https://www2.gov.bc.ca/gov/content/education-training/early-learning/support/play#letsplay
https://www2.gov.bc.ca/gov/content/education-training/early-learning/teach/play-today
https://www2.gov.bc.ca/gov/content/education-training/early-learning/support/kindergarten#kindergarten-programs
https://www2.gov.bc.ca/gov/content/education-training/early-learning/support/programs/strongstart-bc
https://www2.gov.bc.ca/gov/content/sports-culture/arts-culture/public-libraries/find-your-public
https://www2.gov.bc.ca/gov/content/sports-culture/arts-culture/public-libraries/find-your-public


Impormasyon para sa Mga Magulang at 
Mga Tagapag-alaga

Ang pakikipag-usap at pagkukuwento ay kung saan nagsisimula 
ang mga kasanayan sa karunungang bumasa't sumulat. 
Magtanong sa iyong anak ng mga tanong at magbahagi ng mga 
kuwento sa kanila, kabilang ang mga personal na kuwento at mga 
kuwento sa iyong gustong wika. Ang pagbabasa kasama ang iyong 
anak araw-araw ay isa rin sa mga pinakamahusay na paraan 
upang matulungan silang bumuo ng kanilang mga kasanayan sa 
maagang karunungang bumasa't sumulat. Tandaan, lahat ng 
pagbabasa ay mahalaga—nagbabasa man ito ng recipe habang 
magkasama kayong nagluluto o nagbabasa ng mga game card 
mula sa isang board game. Kapag oras na para sa iyong anak na 
magbasa nang mag-isa, pumili ng mga aklat na kawili-wili sa kanila 
pati na rin ang ilang mga maagang nababasang mga aklat na 
maaari nilang simulang basahin na may tulong mo. Ang mga guro 
ay maaaring magpadala ng mga aklat para sa bahay para sa 
layuning ito. Siguraduhing tanungin ang iyong anak ng mga tanong 
tungkol sa kuwento, anyayahan silang hulaan kung ano ang 
susunod na mangyayari, at talakayin ang anumang mga bagong 
salita na makikita nila.

Hikayatin ang iyong anak na gumuhit at magsulat nang regular. 
Maaaring kabilang dito ang paggawa ng mga listahan, pagsusulat 
ng mga liham, o pagpapanatili ng isang talaarawan. Kung maaari, 
bigyan sila ng mga nakakatuwang materyales sa pagsulat tulad ng 
mga makukulay na panulat, papel, at mga notebook. Maglaan ng 
oras para sa iyong anak na malayang ipahayag ang kanilang mga 
ideya sa pamamagitan ng pagguhit at pagsulat. Ang paggawa ng 
mga marka at mga hugis sa papel ay ang simula ng pagsulat. Sa 
kinamamayan maari mong tulungan sila na magsanay sa 
pagbubuo ng mga titik nang tama.

Kung mayroon kang mga tanong tungkol sa mga kasanayan sa 
kurunungang bumasa't sumulat ng iyong anak, maaari mong 
tanungin ang guro o tagapagbigay ng pangangalaga ng iyong anak. 
Maaari silang makipagtulungan sa iyo upang suportahan ang 
iyong anak sa tahanan at sa paaralan o pangangalaga. 

Paano ko matutulungan ang aking anak na 
bumuo ng mga kasanayan sa maagang 
karunungang bumasa't sumulat sa bahay?

Maaari mong suportahan ang maagang karunungang 
bumasa't sumulat ang iyong anak sa pamamagitan ng 
pagbabasa sa parehong mga wika. Patuloy na kausapin 
ang iyong anak sa iyong mas gustong wika. Ito ay bubuo 
ng kanilang kakayahang magsalita ng maraming wika at 
ikonekta sila sa kanilang pamilya at kultura. Kung maaari, 
hikayatin ang pagkukuwento, maglaro ng mga laro ng 
salita, lagyan ng tatak ang mga bagay, at kumanta ng mga 
kanta sa lahat ng mga wika upang gawing masaya at 
makabuluhan ang pagtututo.

Ano ang maaari kong gawin upang 
suportahan ang aking anak kung ang 
Ingles o Pranses ay hindi ang kanilang 
unang wika?

Maagang Karunungang Bumasa't Sumulat 

Mga Mapagkukunan para sa Mga Pamilya:

• Iyong pampublikong aklatan ay maaaring mag-
alok ng mga programa sa maagang karunungang 
bumasa't sumulat, kabilang ang mga oras ng 
pagkukuwento para sa iyo at sa iyong anak. 

• Maaari mo ring gamitin ang pampublikong aklatan
upang manghiram ng mga libro at kung minsan 
mga laro, mga laruan, at iba pang mga 
karunungang bumasa't sumulat na 
mapagkukunan para sa iyong buong pamilya.

• Ang iyong buong pamilya ay maaaring bumuo ng 
kanilang mga kasanayan sa karunungang 
bumasa't sumulat sa isang libreng programa sa 
karunungang bumasa't sumulat pampamilya sa 
pamamagitan ng Programa sa Karunungang 
Bumasa't Sumulat para sa Nasa Hustong Gulang 
ng Komunidad [Community Adult Literacy 
Program (CALP)].

• Kung mayroon kang sanggol o paslit, mayroong 
maraming serbisyong magagamit mo upang suriin 
at suportahan ang kanilang pag-unlad.

• Maaring mayroong kang libreng StrongStart
programa ng BC na tumatakbo sa iyong 
pampublikong paaralan upang dumalo kasama 
ang iyong anak. 

• Maaari mo ring bisitahin ang iyong lokal 
Mapagkukunan ng Pag-aalaga ng Bata at 
Sanggunian [Child Care Resource and Referral’s] 
na nagpapahiram na aklatan upang humiram ng 
mga libreng libro, mga laruan, mga laro, at mga kit 
para sa karunungang bumasa't sumulat. 

• Kung ang iyong anak ay nasa edad pampaaralan, 
sinusubaybayan na ng kanilang paaralan ang 
kanilang maagang pag-unlad sa karunungang 
bumasa't sumulat. 

• Maaaring ginagamit din ng guro ng iyong anak 
ang Pag-aaral sa Mga Pangunahing Taon upang 
suportahan ang pagtututo ng iyong anak.

• Ang tagapagbigay ng pangangalaga sa bata o 
pangunahing guro ng iyong anak ay maaaring 
gabayin ang kanilang pagtututo gamit ang 
Balangkas sa Maagang Pagtututo [Early Learning 
F k]  M t t   hi it   B l k   

https://www2.gov.bc.ca/gov/content/sports-culture/arts-culture/public-libraries/find-your-public
https://www2.gov.bc.ca/gov/content/sports-culture/arts-culture/public-libraries/find-your-public
https://www2.gov.bc.ca/assets/gov/education/post-secondary-education/adult-education/2023-24_calp_contact_list.pdf
https://www2.gov.bc.ca/assets/gov/education/post-secondary-education/adult-education/2023-24_calp_contact_list.pdf
https://www2.gov.bc.ca/assets/gov/education/post-secondary-education/adult-education/2023-24_calp_contact_list.pdf
https://www2.gov.bc.ca/assets/gov/education/post-secondary-education/adult-education/2023-24_calp_contact_list.pdf
https://www2.gov.bc.ca/gov/content/health/managing-your-health/child-behaviour-development/assessing-child-development
https://www2.gov.bc.ca/gov/content/health/managing-your-health/child-behaviour-development/assessing-child-development
https://www2.gov.bc.ca/gov/content/education-training/early-learning/support/programs/strongstart-bc
https://www2.gov.bc.ca/gov/content/family-social-supports/caring-for-young-children/how-to-access-child-care/child-care-resource-referral
https://www2.gov.bc.ca/gov/content/family-social-supports/caring-for-young-children/how-to-access-child-care/child-care-resource-referral
https://www2.gov.bc.ca/gov/content/education-training/early-learning/teach/learning-in-the-primary-years
https://www2.gov.bc.ca/gov/content/education-training/early-learning/support/kindergarten


Impormasyon para sa Mga Magulang at 
Mga Tagapag-alaga

Bilang isang magulang o tagapag-alaga, maraming mga libreng 
paraan upang mapabuti ang iyong mga kasanayan sa 
karunungang bumasa't sumulat.

Nag-aalok ang mga distrito ng paaralan ng mga libreng pang-
adultong edukasyon na kurso para sa nasa hustong gulang na 
mga mag-aaral. Maramin mga pampublikong kolehiyo at mga 
unibersidad ay nag-aalok din ng libreng pang-adultong 
edukasyon at mga programa sa Pagtututo ng Wikang Ingles.  
Makipag-ugnayan sa iyong lokal na kolehiyo, unibersidad, o 
distrito ng paaralan upang matuto nang higit pa tungkol sa 
pagiging karapat-dapat, mga makukuhang kurso, at mga petsa 
ng pagsisimula.

Nag-aalok ang Programa sa Karunungang Bumasa't Sumulat 
Pang-Adulto ng Komunidad [Community Adult Literacy Program 
(CALP)] ng mga libreng klase sa karunungang bumasa't sumulat 
at mga programa para sa nasa hustong gulang, pamilya, at 
Katutubo sa buong British Columbia. Ang mga klase pang-adulto 
ay idinisenyo para sa iyo, habang ang mga klase sa 
karunungang bumasa't sumulat ng pamilya ay nagpapahusay sa 
mga kasanayan sa pagbabasa at pagsulat ng buong pamilya. 
Ang mga programang ito ay maaaring makatulong sa iyo na 
suportahan ang pagtututo ng iyong anak habang pinapahusay 
din ang iyong sariling kasanayan sa karunungang bumasa't 
sumulat at pagbilang. Makipag-ugnayan sa programang 
pinakamalapit sa iyo para sa karagdagang impormasyon. 

Paano ko mabubuo ang aking mga 
kasanayan sa karunungang bumasa't 
sumulat kung ang Ingles ay hindi ang 
aking unang wika?

Mula sa mga sanggol hanggang sa mga mag-aaral sa 
elementarya, maaari mong simulang mapansin ang 
ilang kahanga-hangang maagang kasanayan sa 
karunangang bumusa't sumulat sa iyong anak. 
Narito ang ilan na maaari mong mapansin:

• Interes sa Mga Aklat: Ang iyong anak ay 
maaaring magsimulang kumuha ng mga libro at 
dalhin ang mga ito sa iyo, na nagpapakita ng 
interes sa pagbabasa nang magkasama. Maaari 
pa nga silang magsimulang magkuwento ng sarili 
nilang mga kuwento batay sa mga larawan, na 
nagpapakita ng kanilang pag-unawa sa kung 
paano gumagana ang mga kuwento.

• Bokabularyo: Habang natututo silang magsalita 
ng higit pa, lumalago ang kanilang bokabularyo. 
Mas maraming salita ang alam nila, mas 
mauunawaan nila ngayon kung ano ang kanilang 
babasahin kinamamayan. 

• Pagkukuwento: Habang lumalaki ang kanilang 
pagiging malikhain, maaaring masiyahan ang 
iyong anak na magkuwento ng sarili nilang mga 
kuwento, na isang magandang pundasyon para 
sa pagsusulat, sa kinamamayan.

• Pagkilala ng Titik at Numero: Maaari mong 
mapansin ang iyong anak na nagtuturo ng mga 
titik at mga numero sa kanilang kapaligiran, tulad 
ng mga nasa karatula, mga pakete, at mga laruan.

• Tunog ng Titik: Maaaring maging mausisa ang 
iyong anak tungkol sa mga titik at sa mga tunog 
na ginagawa nila. Maaari nilang simulan ang 
pagkilala na ang iba't ibang mga titik ay 
gumagawa ng iba't ibang mga tunog, na isang 
mahalagang kasanayan sa pagbabasa.

• Mga Nakasulat na Salita: Maaaring 
magsimulang makilala ng iyong anak ang mga 
bahagi ng mga salita, na tumutulong sa kanila na 
ipahayag ang mga bagong salita. Maaari din 
nilang simulan na makilala ang buong mga salita 
na madalas nilang nakikita, na nagpapatibay ng 
kanilang kumpiyansa.

• Mga Pangungusap: Sa paglipas ng panahon, ang 
iyong anak ay maaaring gamitin ang kanilang pag-
unawa sa mga salita upang magkaroon ng 
kahulugan ang mga pangungusap. Ang 
kasanayang ito ay maaaring lumago, na 
nagbibigay-daan sa kanila na maunawaan ang 
buong talata at sa kalaunan ang mga buong aklat.

Anong mga kasanayan sa maagang 
karunungang bumasa't sumulat ang 
maaari kong mapansin na 
umuunlad ang aking anak?

https://www2.gov.bc.ca/gov/content/education-training/adult-education/adult-upgrading
https://www2.gov.bc.ca/gov/content/education-training/adult-education/adult-upgrading
https://www.bcsdceda.ca/
https://www2.gov.bc.ca/assets/gov/education/post-secondary-education/adult-education/2023-24_calp_contact_list.pdf


Impormasyon para sa Mga Magulang at 
Mga Tagapag-alaga

Kung ikaw o ang guro ng iyong anak ay may mga 
alalahanin tungkol sa pagbabasa o pagsusulat ng iyong 
anak, ang unang hakbang ay magkasamang 
nakikipagtulungan. Maaaring makipag-ugnayan sa iyo 
ang guro ng iyong anak kung may napansin siyang 
alalahanin sa paaralan, at maaari mong kausapin ang 
guro ng iyong anak kung may mapansin kang anumang 
mga alalahanin sa bahay. Magkasama, maaari kayong 
bumuo ng plano para suportahan ang inyong anak. 
Maaari kang maging bahagi sa bawat hakbang sa 
pagtututo ng iyong anak.

Susuriin ng guro ng iyong anak ang lahat ng mga bata 
sa kanilang klase, kasama ang iyong anak. Gagamitin 
nila ang impormasyong ito upang tukuyin ang anumang 
mga lugar na maaaring kailanganin ng iyong anak ng 
karagdagang suporta. Maaari silang sumubok ng mga 
bagong estratehiya sa silid-aralan upang makatulong sa 
pagbuo ng mga kasanayan ng iyong anak.

Kung naramdaman ng guro ng silid-aralan na kailangan 
nila ng karagdagang impormasyon, maaari silang 
makipag-usap sa iyo at pagkatapos ay humingi ng 
tulong sa guro ng inklusibong edukasyon. Ang guro ng 
inklusibong edukasyon ay maaari ring tasahin ang 
iyong anak at maaaring magmungkahi ng mga 
estratehiya para magamit sa silid-aralan o magpasya na 
makipagtulungan sa iyong anak nang isa-sa-isa o sa 
isang maliit na grupo upang suportahan ang kanilang 
pagtututo.

Kung kinakailangan ng higit pang impormasyon, 
maaaring kausapin ka ng guro ng inklusibong 
edukasyon at pagkatapos ay isangguni ang iyong anak 
sa sikologo ng paaralan upang mangalap ng higit pang 
impormasyon. Maaaring bigyan ng sikologo ng 
paaralan ang (mga) guro ng iyong anak mga estratehiya 
upang subukan sa paaralan at maaari ring bigyan kayo 
ng mga ideya, mga kagamitan, at mga laro upang 
suportahan ang iyong anak sa bahay.

Ano ang dapat kong gawin kung ang aking 
anak ay nangangailangan ng karagdagang 
suporta sa paaralan?

Makipag-ugnayan sa Amin: Literacy.Supports@gov.bc.ca

Ang pagmamasid sa pagbubuo ng mga maagang kasanayan sa karunungang 
bumasa't sumulat ng iyong anak ay maaaring mukhang kamangha-
manghang, ngunit ito ay talagang nagsisimula sa bahay, pangangalaga sa 
bata, at/o paaralan na magkasamang nagtutulungan. Kapag ang iyong anak 
ay nakatanggap ng isang magkahalong suporta at paghihikayat habang 
bumubuo ang kanilang maagang karunungang bumasa't sumulat, maaari 
itong magsulong ng pagmamahal sa pagbabasa at pagsusulat na maaaring 
tumagal ng panghabambuhay.

Kung ang iyong anak ay nasa paaralan, ang kanilang mga guro ay 
gagamit ng iba't ibang mga estratehiya upang suportahan ang 
pag-unlad ng maagang karunungang bumasa't sumulat. Ituturo 
nila sa iyong anak ang mga pangunahing kaalaman, tulad ng 
alpabeto, mga salitang kinikilala ng paningin [sight words], at kung 
paano gumagana nang magkasama ang mga titik at tunog (kilala 
bilang palabigkasan), para maiparinig nila ang mga salita, ispell, 
kilalanin, at maunawaan ang kanilang nakikita (at sa 
kinamamayan) at nabasa. Tutulungan din ng mga guro na 
palaguin ang pagmamahal sa wika sa pamamagitan ng pagbabasa 
nang malakas sa iyong anak at pagtatanong ng mga tanong upang 
matulungan ang iyong anak na madagdagan ang kanilang pag-
unawa (o mga kasanayan sa pag-unawa). Ang silid-aralan ay 
magkakaroon ng maraming mga aklat para galugarin ng iyong 
anak – nang mag-isa, kasama ng mga kapantay, at kasama ng 
kanilang guro. Ang guro ng iyong anak ay magbibigay ng mga 
pagkakataon para sa iyong anak na magkuwento at magsulat sa 
silid-aralan, tinutulungan silang matutong bumuo ng mga hugis, 
mga titik, at sa kinamamayan magsulat, gayundin ang 
pagpapahayag ng kanilang sarili nang malinaw at malikhain.

Regular na tinatasa ng mga guro ang maagang karunungang 
bumasa't sumulat ng iyong anak gamit ang iba't ibang mga 
kagamitan upang maunawaan kung paano sila umuunlad sa 
kanilang pagtututo. Pagkatapos ay maaari silang makipagtulungan 
sa iyong anak upang bumuo ng anumang mga kasanayan na 
maaaring kailanganin ng karagdagang suporta.

Paano susuportahan ng guro ng aking 
anak ang pagbuo ng kanilang maagang 
karunungang bumasa't sumulat sa 
paaralan?

mailto:Literacy.Supports@gov.bc.ca

